
Риштон тумани ҳокимининг туман ижтимоий-иқтисодий ривожлантиришнинг 
2025-2029 йилларга мўлжалланган Дастури тўғрисида 

МАЪРУЗАСИ

Ассалому алайкум ҳурматли депутатлар, сессия иштирокчилари! 

Энг аввало, яқинда бўлиб ўтган Парламент ва маҳаллий кенгашларга сайловларда халқимизнинг ишончига сазовор бўлиб, депутат бўлиб сайланганларингиз билан табриклайман. Шарафли ва масъулиятли вазифаларни амалга оширишда сизларга куч-қувват ва омад ёр бўлишини тилайман.
Ҳурматли депутатлар!

Муҳтарам Президидентимизнинг ташаббуси билан Янги Ўзбекистонни барпо этиш йўлида улкан ислоҳотлар амалга оширилаётган бўлиб, халқимизнинг бирдамлиги туфайли сўнгги йилларда барча соҳаларда кўзланган мақсадларга эришиляпти.

Куни кеча 27 октябрь куни бўлиб ўтган сайловлар ҳам демократик тараққиётнинг ёрқин ифодаси бўлди, десак янглишмаймиз. 

Мазкур сиёсий тадбирда туманимиз аҳолиси ўзининг фаоллигини кўрсатиб, овоз бериш жараёнларида вилоятда юқори ўринни эгаллади. Албатта, бу халқимизнинг ватан, юрт тақдирига бефарқ эмаслиги, дахлдорлик туйғуси билан яшаётганлигидан далолатдир. Бунинг учун уларга ўз миннатдорчилигимни билдираман.

Мамлакатимиз демократик тараққиётнинг янги даврига, сифат жиҳатидан янги босқичига қадам қўймоқда. Бу йилги Ўзбекистон Республикаси Олий Мажлиси Қонунчилик палатасига сайлов юртимиз тарихида биринчи марта аралаш сайлов тизими (мажоритар ва пропорционал) асосида ўтказилди.

Ушбу тизим сиёсий партиялар ўртасидаги ўзаро рақобат ва ғоявий курашни янада юқори даражага кўтарди десам, мутлақо хато бўлмайди.

Партиялар ва депутатликка номзодларнинг сайловолди дастурларида фуқароларимизни орзу-интилишлари, дарду ташвишлари, мавжуд муаммоларни ҳал этиш йўллари ўз ифодасини топганини алоҳида таъкидлаш лозим.

Хусусан, партияларнинг сайловолди дастурларида илгари сурган ғоялари ва ташаббуслари “Янги Ўзбекистон”нинг истиқболга мўлжалланган ижтимоий-иқтисодий Дастурларини ишлаб чиқиш ҳамда амалга оширишда муҳим роль ўйнайди.

Шу нуқтаи назардан, биз ҳам туманимизда ижтимоий-иқтисодий ривожлантиришнинг 2025 - 2029 йилларга мўлжалланган Дастурини ишлаб чиқдик.

Дастурни ишлаб чиқишда туманимизнинг мавжуд салоҳияти ҳамда ички имконият ва захиралар инобатга олиниб, аҳоли кайфиятига бевосита таъсир қиладиган долзарб масалаларга алоҳида эътибор қаратилди.

Рухсат берсангиз, дастуримизни ишлаб чиқиш босқичлари ва 
чора-тадбирлари билан таништириб ўтсам.

Биринчи йўналиш: Иқтисодиёт тармоқларида юқори ўсиш суръатларини таъминлаш ҳисобланади. 

Барчамиз яхши биламизки, туманимиз иқтисодий салоҳиятга эга ҳудуд бўлиб, сўнгги йилларда бу борадаги имкониятлар фаол ишга солинмоқда.
Давлатимиз Раҳбари томонидан иқтисодиёт тармоқларини қўллаб-қувватлаш борасида олиб борилаётган оқилона сиёсат натижасида, келгуси беш йилликда катта марраларни ўзимизга белгилаб олганмиз. 
Хусусан, саноат маҳсулотлари ишлаб чиқариш ҳажми 2029 йилга бориб 1 трлн 740 млрд. сўмга ёки 2024 йилга нисбатан 2.9 баробарга оширилади.
Бунинг учун, келгуси 5 йилда 190 та янги саноат корхоналари ташкил этилиб, уларни сони 813 тага етказилади. 
Янги иш ўринларини яратишда қурилиш материаллари ва кулолчилик махсулотлари каби саноат тармоқлари “Драйвер” соҳаларга айлантирилади ва ушбу йўналишни ўзида 57 та лойиҳалар амалга оширилади.
Ҳурматли депутатлар,

Барчамизга маълумки, ривожланган давлатларда кичик ва ўрта тадбиркорликни ривожлантириш, аҳолини иш билан таъминлаш ва саноатнинг технологик ривожланиши бевосита саноат зоналари билан боғлиқ.

Шундан келиб чиқиб, туманимизда Хитой тажрибаси асосида саноатнинг аниқ йуналишига ихтисослаштириш ҳамда юқори қўшилган қиймат яратиш ва иш ўринларини кўпайтиришга урғу берамиз. 

Ушбу тажрибани амалга ошириш учун қўшимча ажратилаётган 50 гектар ер майдонларида ихтисослаштирилган саноат зоналарини ташкил қиламиз.

	Мисол учун: 50 гектар ер майдонларидан 8 гетар ер майдонида “KOSTO LINE HOLDING» хорижий корхонаси томонидан қиймати 96,0 млн. АҚШ доллари бўлган Фармацевтика лойиҳаси, “Олимжон Илёсбек” оилавий корхонаси қиймати 12,9 млрд сўмлик чинни махсулотлари ишлаб чиқариш лойихаси, “Хамкор СТС” МЧЖ қиймати 46,0 млрд сўмлик темир бетон махсулотлари ишлаб чиқариш лойихаси ҳамда маҳаллий тадбиркорлар томонидан кулолчилик, қурилиш материаллари хамда тўқимачилик бўйича кичик лойиҳаларни ишга тушириши бўйича лойиҳалар шакиллантирилмоқда.


Иккинчи йўналиш: Хизматлар ва туризм соҳаларини ривожлантириш:

Хизмат кўрсатиш ҳажмини келгуси 5 йилда 2 бараварга ошириб, 2,48 трлн.сўмга етказилади.(2025 йилда 1,2 трлн. сўм).

·  Замонавий хизматларни ривожлантириш учун, 934 та лойиҳалари амалга оширилади. 
· Ҳудудларда савдо, маиший, ва кўнгилочар хизматларини ривожлантириш ва аҳоли гавжум бўлган кўчаларнинг 
бўш ер майдонларини аукцион савдоларига чиқарилади.

Хусусан, “Халқаро кулолчилик маркази” ҳудудда ҳамда Бурҳониддин Ар-Рошидоний номидаги “Соҳиби Ҳидоя” зиёратгохига олиб кирувчи кўча бошида “VIP CONSTRUCTIONS PLAS” МЧЖга тегишли эски бино ва иншоотлари ўрнида кўп қаватли “Дахбед Ал Хидоя” турар жой мажмуасининг 1-2 қаватларида умумий майдони 5918,05 кв.м бўлган хизмат кўрсатиш объектлари, жумладан “Корзинка” савдо мажмуаси, “KFC” умумий овқатланиш ва бошқа маиший ва кунгилочар хизматлар кўрсатиш объектларини ташкил этиши режалаштирилган.

Туманда зиёрат туризмини янада ривожлантириш мақсадида туманда жойлашган Бурҳониддин ар-Рошидоний номидаги “Соҳиби Ҳидоя” зиёратгохини реконструкция ва реставрация қилиш, унга тутуаш худудларда савдо ва сервис кўрсатиш шахобчаларини барпо этиш, худудни туризм марказига айлантириш.
	Вилоят ҳокими бошчилигида ва алоҳида назоратлари остида “Соҳиби ҳидоя” мажмуасини таъмирлаш-тиклаш ишлари учун лойиҳа-смета хужжатларини ишлаб чиқилиб ҳозирги кунда лойиҳа экспертизасини олиш учун барча хужжатлар топширилди. Лойиҳанинг умумий қиймати 47 млрд.сўм.
 Мазкур мақсадлар учун вилоят маҳаллий бюджетининг қўшимча маблағлари ҳисобидан 606,2 млн.сўм маблағ ажратилиб, шартномага асосан молиялаштирилиб берилди.)


Юқорида амалга оширадиган чора-тадбирларимиз натижасида Маҳаллий бюджетга даромадлар тушуми 2024 йилга нисбатан 
2 бараварга кўпаяди ва 221,4 млрд.сўмга етказилади (2024 йилда 
89,8 тлрд.сўм).

Туризмни ривожлантириш бўйича ҳам режаларимиз улкан.

Риштонни туризм марказига айлантириш учун катта имконият бор. Фақат ундан самарали фойдаланиш, зарур инфратузилмани яратиш керак.
Бугунги кунда барча ривожланган давлатларда туризмга чорловчи ва туризм салоҳиятини тарғиб қилувчи роликлар барча ОАВларда мунтазам ёритиб келинмоқда.
Туманимизга хорижий ва маҳаллий сайёҳлар ташрифини кўпайтириш мақсадида қиймати 94,9 млрд сўмлик (шундан 1,2 млрд сўм банк кредити) 11 та йирик лойиҳалар амалга оширилиши режалаштирилган. Хусусан:

Зиёрат туризмини янада ривожлантириш мақсадида туманда жойлашган Бурҳониддин ар-Рошидоний номидаги “Соҳиби Ҳидоя” зиёратгохини реконструкция ва реставрация қилиш бўйича амалий ишлар бошланди. 

Хусусан, Туризм ва маданий мерос вазирлиги ҳузуридаги Маданий мерос объектларини асраш ва туризм ҳудудларини мастер режалари бўйича лойиҳалаштириш институти давлат муассасаси томонидан “Соҳиби ҳидоя” мажмуасини таъмирлаш-тиклаш ишлари учун лойиҳа-смета хужжатларини ишлаб чиқиш ва муаллифлик назоратини олиб бориш учун Риштон туман ҳокимлиги ва институт ўртасида шартнома тузилиб, хужжатларни ишлаб чиқиш бошланди. Мазкур мақсадлар учун вилоят маҳаллий бюджетининг қўшимча маблағлари ҳисобидан 606,2 млн.сўм маблағ ажратилиб, шартномага асосан молиялаштирилиб берилди. 

"EXCLUSIVE CERAMIC OF RISHTAN" MCHJ томонидан Тўраобод майдонида хунармандлар марказини ташкил этиш бўйича қурилиш ишлари олиб борилмоқда. Объектда лойиҳа қиймати 25,0 млрд сўмлик (шундан 5 млрд сўм банк кредити) 10 та кулолчилик устахоналари ва мехмон уйлари, миллий чойхона, қишки ва ёзги чўмилиш хавзалари, автотураргох, кулолчилик музейи барпо этилади. 

"Ahmad ota logistika 7722" MЧЖ томонидан 20 ўринли хостел қурилиши давом этмоқда. Объектда миллий чойхона хам барпо этилади.

“R+Koron” МЧЖ томонидан 10 ўринли хостел қурилиши давом этмоқда.

Ҳудудларда туризмни ривожлантириш бўйича 2022 йил 19 сентябрда ўтказилган ведеоселекторда Президент ҳар бир шаҳар туман ҳокими ўзига “Менинг туманимга сайёҳлар қаерга ва нимани кўргани келади?” - деган саволга жавоб бериши лозимлигини айтиб ўтган эди. Шундан келиб чиқиб, туманимизда сайёҳлар келадиган жойларни кўпайтириш ва бу жойларга сайёҳларни имкон қадар кўпроқ жалб қилиш ва ушлаб қолиш чоралари кўриб чиқиляпти. 

Хусусан, ҳунармандлар марказларида кулолчилик мастер-класслар ўтказиш, яъни сайёҳлар томонидан ўз қўллари билан турли хил кулолчилик буюмларини ясаши ва ўзи билан эсдалик учун олиб кетишини ташкил этиш, миллий ош тайёрлаш бўйича мастер-класс ўтказиш ҳамда туманимизда “Рошидон наслдор туялари” чорвачилик фермер хўжалиги ва “Страус фарм” ҚК  томонидан ташкил этилган туя ва туяқуш етиштириш хўжаликларига саёхат (экотуризм), Оқтомир МФЙда ҳунарманд Ғофуров Баҳромжон томонидан ташкил этилган қирғиз миллий хунармандчилигини (қирғиз гилами, ўтов ва х.к.) кўрсатиш учун саёхат (этнотуризмни) ташкил этиш кўзда тутилган. 

Ундан ташқари,Тематик маҳалла ташкиллаш бўйичаРиштон тумани Чинигарон маҳалласи танлаб олинди. Асосий кўчанинг киришидан  Соҳиби Ҳидоягача бўлган масофа 1.5 км йўлини тошли йўл қилиб, йўлнинг икки ёнини травертин сомон шувоқ қилинади. Ушбу маҳалла кўчасида 9-11-авлод уста кулоллар яшайдилар. Уста кулолларнинг уйида устахоналари ҳам бор. Туристларни маҳаллага олиб кириб Риштон тарихи, кулолчилиги билан таништирилади.

Кўчанинг охири Соҳиби Ҳидоя зиёратгоҳига олиб боради.

Юқоридаги режаларимиз орқали сайёҳларни 3 кун туманимизда олиб қолиш режалаштирилмоқда.

Шунингдек, вилоятга ташриф буюрган туристлар учун янада қулайликлар яратиш мақсадида ҳар бир ҳудуддаги туризм объектларида 2та туризм ахборот марказлари ташкил этилади. 

Айниқса, туристларга сифатли хизмат кўрсатиш мақсадида туризм объектларида мослаштирилган гигена шохобчалари ҳамда бепул “Wi-Fi” зоналар ва навигациялар ташкил этилади.

Учинчи йўналиш: тадбиркорликни ривожлантириш доимо биз учун долзарб вазифа бўлиб келган ва келгусида ҳам биз уларни қўллаб - қувватлашда давом этамиз. Аҳоли бандлигини таъминлаш, даромадларини ошириш ва камбағалликни қисқартириш борасида биз албатта тадбиркорларимиз кўмагига таянамиз. 

Ҳурматли сессия иштирокчилари,

Туманимизни ижтимоий-иқтисодий ривожлантириш, тадбиркорлик фаолиятини молиявий қўллаб-қувватлаш, аҳоли даромадларини ошириш, шунингдек банклар мижозлари билан ўтказилган учрашувлар давомида аниқланган муаммоларни ҳал этиш орқали янги иш ўринларини яратиш бўйича бир қатор ишлар амалга оширилди.

Тижорат банклари томонидан 6,8 мингдан ортиқ аҳоли ва тадбиркорга 896,7 млрд.сўм кредит маблағлари ажратилди.

Кредитларнинг 44,3 трлн.сўми саноат соҳасига, 31,6 млрд.сўми хизмат кўрсатишга, 53,5 млрд.сўми қишлоқ хўжалигига ва  767,3 млрд.сўми бошқа йўналтирилган.

Шунингдек, ўз бизнесни кенгайтириш ёки модернизация қилиш истагидаги тадбиркорлик субъектларини Кичик бизнесни узлуксиз қўллаб-қувватлаш дастури доирасида молиялаштиришда енгиллик яратиш мақсадида Президентимизнинг 2024 йил 7 сентябрдаги 
ПҚ-312-сонли қарори қабул қилинди.

Бунда, кредитлар камида бир йил мобайнида фаолият юритган ва ижобий кредит тарихига эга бўлган кичик тадбиркорлик субъектларига ажратилиши белгиланди. Кредит бўйича фоиз ставкаси бозор тамойилларига ўтказилди (максимал 23 фоиз). Шу билан тадбиркорлик муҳитини яънада яхшилашга хизмат қилади.

Бундан ташқари Президентимизнинг 2024 йил 12 августдаги ПФ-109-сонли Фармонига кўра, факторинг хизматлари бозорини кенгайтириш ва уни ривожлантириш истиқболлари йўлга қўйилди. Мазкур хизмат туридан фойдаланиш орқали тадбиркорлар учун айланма маблағларни узлуксизлиги, ишлаб чиқариш циклининг давомийлиги таъминланади.

Факторинг хизматлари бозорини кенгайтириш иқтисодиётимизда рақобат муҳитини ривожлантиришга, етказиб берувчилар сонини ортишига ва банкларнинг мижозлар базасини ошишига хизмат қилади.

Ҳурматли депутатлар!

туманда “Ишсизликдан ҳоли ҳудудга айлантириш” ва камбағалликни қисқартириш мақсадида 113 минг.дан зиёд, янги иш ўринлари ташкил этиш орқали 2029 йилга бориб ишсизлик даражасини 3,9 фоизга туширишни мақсад қилиб олганмиз. (ҳозирда 5,5%).
Бунда, келгуси беш йилда энг кўп иш ўринлари яратиладиган йўналишлар қуйидагиларни ташкил этмоқда:

- тадбиркорлик ва ҳунармандчиликда 45 мингта;
- инвестиция лойиҳаларида 4,7 мингта;
- ерларини ижарага бериш орқали 4,8 мингта;

- аҳоли томорқаларида иссиқхона ташкил этиш орқали 500 та;

- томорқаларни сув таъминотини яхшилаш ҳисобига 4,5 мингта; 
- бошқа йўналишларда 53,5 мингта аҳоли бандлигини таъминланади.

Аҳоли бандлигини таъминлаш, даромадини ошириш ва камбағалликни қисқартириш борасида жорий этилган 4 та тажриба бўйича ишлар давом эттирилади. Ушбу йўналишларда 2025 йилда 
4,9 минг нафар аҳолини бандлиги таъминланади. Жумладан,

- “Сайхунобод тажрибаси” асосида маҳаллаларда 800 та микролойиҳа амалга оширилади (иш ўрни 1600 та). 

- “Уйчи тажрибаси” асосида банкларнинг актив мижозларига кўмак бериш орқали 3,5 мингта иш ўринлари яратилиши таъминланди.

- “Зарбдор тажрибаси” бўйича келгуси йилда ишга тушадиган 
5 та драйвер лойиҳада 300 дан ортиқ янги иш ўринлари яратилади.
- “Ғиждувон тажрибаси” доирасида 6 та МФЙларда 12 та лойиҳалар ҳисобидан 300 нафар аҳоли бандлиги таъминланади.

“Камбағалликдан фаровонлик сари” дастури доирасида 355 та камбағал оилаларга 63 нафар (вилоят вакили 5 нафар, туман вакили 57 нафар) раҳбарлар бириктирилди.

Камбағал оилаларнинг ҳар бири бўйича индивидуал режа асосида уларни камбағалликдан чиқариш юзасидан амалий ишламоқдамиз. Ушбу ишларни тизимли равишда давом эттирган ҳолда 2025 йилда 710 та оилалар ва улардаги 3 168 нафар оила аъзоларини камбағалликдан чиқариш бўйича барча ҳисоб-китобларни ишлаб чиқдик. 

Бир сўз билан айтганда, 2025 йилда камбағаллик даражаси 
6,9 фоизга, 2029 йилга бориб 2,8 фоизга туширилади (камбағалликдан чиқаришни имконияти бўлмаган ногиронлар, якка ёлғиз пенсионерлар қолади).
Шунингдек, аҳолини даромадини ошириш уларни бандлигини таъминлаш ва камбағаллик даражасини пасайтириш орқали болалар нафақаси ва моддий ёрдам олувчи оилалар сонини 2029 йилга бориб 
1912 тага камайтирилади. (бугунги кунда 7128 та).

Ҳурматли сессия иштирокчилари!

Тўртинчи йўналиш: Ички ва хорижий инвестицияларни жалб қилиш, экспортни қўллаб-қувватлаш ва валюта тушумларини ошириш борасидаги ишлар тизимли давом эттирилади.

Бугунги кунда туманимизга инвестиция киритиш истагида бўлаётган хорижий инвесторлар сони борган сари кўпаймоқда. 

Сўнги йилларда  хорижий давлатларнинг ривожланган ҳудудлари билан ўзаро иқтисодий ҳамкорлик ва биродарлик алоқалари ўрнатиб келинмоқда.

Мисол учун, Туман ҳокимлиги ва тумандаги махаллий чинни  махсулотлари ишлаб чиқарувчи тадбиркорларнинг 2024 йил 20-29 сентябр кунлари Хитой давлатига ташриф дастури якуни бўйича Донггуан хусусий корхоналар инвестиция савдо-саноат палатаси ва тумандошларимиз иштирокида англашинув меморандуми имзоланди. Бундан ташқари Гуандон ўлкаси, Чоужу шаҳри "Houda" компанияси раҳбари Чен же Мин билан, "Hung Mye Guy" компанияси билан ва бир қатор йирик компаниялар билан қиймати 15 млн долл. га якин шартномалар имзоланди.

Келгусида мунтазам шу каби инвесторларни жалб қилган холда, туманимизнинг инвестицион жозибадорлиги ва экспорт имкониятларини ривожланган хориж давлатларига етказиш орқали янги бозорларни эгаллаш чораларини кўрамиз.

Ҳудудий инвестиция дастури доирасида туманимизда 2024 йилда қиймати 130,1 млрд.сўмик 42 та инвестиция лойиҳа амалга оширилиши натижасида 747 та янги иш ўринлари яртилиши режалаштирилган бўлса,

Бугунги кунга қадар 46,5 млрд сўм, шундан ўз маблағлари ҳисобидан 40,1 млрд сўм, банк кредитлари ҳисобидан 6,3 млрд сўм, маблағлар сарифланиб, 32 та лойиҳалар фойдаланишга қабул қилиниши натижасида 7075 нафар янги иш ўрни яратилди. 

2025-2029 йилларда инвестиция дастури доирасида лойихалар сонини 312 тага оширамиз, яъни 355,0 млн.долларлик лойихаларни яратишимиз натижасида янги иш ўринлари сони 7 664 нафарга етади.
Ҳурматли депутатлар!

Экспорт кўрсаткичларини бажарилиши бўйича келгуси 5 йилга жуда катта марра оляпмиз.

Экспортёр ва ишлаб чиқарувчи корхоналаримиз ўз маҳсулотларини намойиш этиш ва потенциал шерикларни жалб қилиш имконини берувчи халқаро кўргазмаларда иштирок этишига шароит яратиб берамиз.

2025-2029 йилларда экспортни 2,5 баробарга ошириш, яъни йиллик 50,0 млн.долларга етказамиз. Бунда экспортёр корхоналар сони 2,1 баробарга ортиб 73 тани ташкил этади.

Мақсад қилиб олинган кўрсаткичларга эришиш учун, йўлга қўйилган экспортчибай ишлаш тизими ҳамда экспортни молиявий ва ташкилий қўллаб-қувватлаш бўйича чоралар давом эттирилади.

Жорий йил бошидан, туманда товарлар экспорти билан шуғулланган ташқи иқтисодий фаолият субъектларининг сони 32 тани (Шундан, саноат 21 та, қишлоқ хўжалиги 11 та)  (2023 йил шу даврида 28 та) ташкил этди. Ушбу даврда 8 та янги ташил этилган ҳамда экспортга янги жалб этилган корхоналар томонидан 3,1 млн.доллар миқдордаги маҳсулотлар 7 та давлатга экспорт қилинишига эришилди.

Бундан ташқари туманинг экспорт салоҳиятини ошириш мақсадида янги бозорлар ташкил этиш борасида ҳам ишлар олиб борилмоқда.  

Жумладан, ўтган 2023 йилга 9 давлатга экспорт амалга оширган бўлса 2024 йил январь-октябр ҳолатига кўра бу рақам 14 тани ташкил этмоқда. 2025-2029 йилларда экспорт бозоримизни 30 та давлатга амалга ошириш режалаштирилмоқда. 
Юқорида кўрсатиб ўтилган чора-тадбирларимиз натижасида вилоятимизда ишлаб чиқарилаётган маҳсулотларни халқаро майдондаги имижини яхшилашга эришилади.
Бешинчи йўналиш: Қишлоқ ва сув хўжалиги соҳаларини ривожлантириш. 

Туманмизда қишлоқ хўжалиги соҳасида катта тажриба тўпланган бўлиб, бугунги кунда янги ёндашувлар кенг жорий этиляпти. Асосийси, пахта, ғалла, пилла ва бошқа қишлоқ хўжалиги маҳсулотларидан ҳосилдорлик йилдан йилга ошмоқда.

1). 2025-2029 йиллар давомида қишлоқ хўжалиги маҳсулотлари ишлаб чиқариш ҳажми 6,1 трлн. сўмга етказилади, қарийиб тенг баробарга ошади. (2024 йилга нисбатан 1,79 баробарга).
Ушбу кўрсаткичларга эришиш учун қишлоқ хўжалиги ва озиқ-овқат саноатида 751 млрд. сўмлик 244 та лойиҳа амалга оширилади.

Аҳолини асосий турдаги озиқ-овқат маҳсулотларига бўлган эҳтиёжини қондириш, бозорларда озиқ-овқат маҳсулотлари узликсизлигини таъминлаш мақсадида, соҳада агрокластерлар ва кооперацияларни фаолияти изчиллик билан ривожлантириб борилади ва қўшимча қиймат занжири тўлиқ йўлга қўйилади.

Деҳқон хўжалиги учун 6 минг 735 та фуқароларга ажратиб берилган 1 минг 565 гектар ер майдонларидан унумли фойдаланиш, қўшимча қиймат занжирини яратиш ва деҳқон хўжаликларини даромадини ошириш мақсадида кооперациялар ташкил қилинади.

Натижада, улар томонидан етиштирилган маҳсулотларни сақлаш, саралаш, қайта ишлаш ҳамда тайёр маҳсулотни ички бозорга ва экспортга йўналтириш имконияти юзага келади.

Келгусида камбағал оилаларга яна 500 гектар ер берамиз.

Фермерларда етиштирилган маҳсулотларни пишиб етилганда нобудгарчилигини олдини олиш учун маҳсулотларни сифатли сақлаш мақсадида далани четида 50 дан ортиқ кичик ҳажмли музлаткичли омборхоналар ташкил қилинади. 

Қишлоқ хўжалигида механизациялаштиришни жадаллик билан давом эттирган ҳолда 300 дан зиёд янги ресурстежамкор, юқори унумли техникалар билан бойитилади қўл меҳнати камайтирилади.

Энг асосийси, маҳсулот етиштиришда таннархни пасайтиришга ва даромадни оширишга алоҳида эътибор қаратилади.

Соҳада замонавий агротехнологияларни қўллаган ҳолда юқори ҳосилдор уруғларни экиш орқали ҳосилдорликни пахтачиликда 
65-70 центнерга, ғаллачиликда 100 центнерга, сабзавотчиликда 
500-600 центнерга, картошкачиликда 300 центнерга етказиб, фермер ва деҳқон хўжаликларини даромадини ошириш ва маҳсулот ишлаб чиқариш ҳажмини кўпайтириш асосий устувор вазифамиз бўлиб қолади. 

2). Экспортбоп маҳсулот етиштириш ҳажмларини ошириш ҳамда ер майдонларидан унумли фойдаланиш мақсадида маънан эскирган, самарасиз боғ ўрнида 924 гектар ҳамда ўзлаштириладиган қир ва тоғ олди ерларда 200 гектар интенсив боғлар ташкил этилади.

Келгусида туманда ("AGRO GOLD SERVICE DROP") MCHJ томонидан 1 та in-vitro усулида лаборатория ташкил қилиниб, табиий иқлим шароитидан келиб чиққан ҳолда серҳосил ва экспортбоп мева кўчатлар етиштириш ҳамда уларни янги навларини яратиш йўл қўйилади.

Ихтисослашувдан келиб чиқиб, “Бир ҳудуд-бир маҳсулот”, “Бир маҳалла-бир маҳсулот”, “Бир контур-бир маҳсулот” тамойиллари асосида сердаромад экинларни экишга алоҳида эътибор қаратамиз.

Мисол учун, Туманда пистачиликни янада ривожлантирамиз.

2 минг 829 гектар ахоли томорқаларида бир йилда 3 марта маҳсулот етиштириш орқали фуқароларимиз ўз оиласини сабзавот, қартошка ва мева маҳсулотлари билан таъминлашига ҳамда эҳтиёждан ортган қисмини ички ва ташқи бозорга етказилишига кўмаклашамиз.

3). Қишлоқ хўжалиги маҳсулотлари сақлаш ҳажми 10 минг тонна бўлган 50 дан ортиқ музлаткичли омборлар, қуввати 5 минг тонна бўлган 1 та қайта ишлаш корхоналари, 2 та Агрологистика марказлари ташкил этилади.

Натижада, сабзавот-полиз маҳсулотларини сақлаш қувватлари 
25 минг тоннага, қайта ишлаш ҳажмлари 5 минг тоннага ва агрологистика марказлари сони 2 тага етказилади.

4). Барча тоифа ҳўжаликларда йирик шохли қорамол 1,3 млн бошга, майда шохли қорамол 1 млн бошга, парранда 12 млн бошга етказилади.

Шунингдек, гўшт ишлаб чиқариш 992 тоннага, сут 8.4 минг тн, тухум 4.2 млн донага, балиқ етиштириш 566 тн га олиб чиқилади.

5).  Ерларнинг мелиоратив ҳолатини яхшилаш учун 16 км коллектор-дренаж тармоқларида таъмирлаш тиклаш ишлари ва 20 та кузатув қудуқлари реконструкция қиламиз. 

Сувдан самарали фойдаланишда 4.73 км суғориш тармоғи, 3 та гидротехник иншоот ва 7 та тик суғориш қудуғи қурилади ва мавжудлари реконструкция қилинади. Хўжаликлараро каналларга 8 та, насос станцияларига 20 та сув сарфини онлайн режимда назорат қилиш қурилмалари ўрнатилади, 1 та  йирик (Сариқўрғон) насос станцияси модернизация қилинади. Ҳудудлардаги 3 минг 420 гектар майдонда сув тежовчи технологиялар жорий этилади. 

Олтинчи йўналиш: Аҳолига муносиб турмуш шароитлари яратиш, ишлаб чиқариш ва инфратузилмани ривожлантириш.

Бу борада, сўнги йилларда мамлакатимизда аҳолини уй жойга бўлган эҳтиёжини қондиришга катта эътибор қаратилмоқда. 
Янги массивлар қад ростлаяпти, уй жойлар қуриляпти. Туманимизда ҳам бу йўналишда ўзига хос тажриба яратилган.

Келгуси 5 йилда аҳоли турмуш тарзини янада яхшилаш, ишлаб чиқариш ва инфратузилмани ривожлантириш ишларига қарийб 
15,5 трлн.сўм маблағлар йўналтирилади ҳамда ушбу маблағлар ҳисобига қуйидаги ишлар амалга оширилади.

1). Аҳолини уй-жойга бўлган эҳтиёжини қондириш мақсадида 
2 минга яқин хонадонли 40 га яқин замонавий кўп қаватли 
уй-жойлар барпо этилади.
2). Аҳолининг турмуш шароитини янада яхшилаш мақсадида маънан эскирган икки қаватли ва якка тартибдаги уй-жойлар ҳамда нотурар объектлар ўрнида реновация дастури асосида кўп квартирали турар-жой мажмуалари, хизмат кўрсатиш объектлари барпо этилади. 

3). Жамоат транспорти тизимини ривожлантириш, аҳолига қулайликлар яратиш мақсадида янги замонавий микро автобуслар олиб келмоқдамиз. Шулардан, 12 таси июль ойининг ўзида халқимизга хизмат кўрсатишни бошлади.

Туман аҳолисига янада қулайлик яратиш мақсадида бу ишларни давом эттириб, келгуси беш йилда 15 дона яқин замонавий автобус ва микро автобуслар олиб келамиз. 

Бундан ташқари, 2 та янги жамоат транспорти йўналиши очилади, ва мавжуд автостанция реконструция қилинади.
· Замонавий автомобиль йўллари тармоғини ривожлантириш, халқаро стандартларга мувофиқ йўл-транспорт инфратузилмасини яхшилаш, йўл ҳаракати қулайлиги ва хавфсизлигини оширишга қаратилган чора-тадбирлар дастурига асосан, 470 км умумий фойдаланишдаги ва минтақавий ички йўллар ҳамда 1 та кўприк реконструкция қилинади.

Натижада 71 та МФЙларда, 40 та ижтимоий соҳа объектларига олиб борувчи йўллар яхшиланади ҳамда 120 минг нафар аҳолига қулайлик яратилади.

· Ичимлик суви таъминоти бўйича 16та сув иншоотлари қурилади ва 71 км ичимлик ва оқава сув тармоғлари тортилади. Натижада аҳолининг сув билан таъминланганлик даражаси 
89,8 фоиздан 100 фоизга кўтарилади. 

· Электр таъминоти бўйича 61,85 км электр тармоқлари, 5 795 та темир бетон таянчлари, 48 та трансформатор пунктлари ҳамда 4 та подстанцияларни янги қуриш ва реконстукция қилиш ишлари амалга оширилади.

· Ижтимоий объектлар қурилиши бўйича - келгуси 5 йилда жами 
8 та мактаб, 10 га яқин боғча, 2 та тиббиёт муассасалари ва 1 та маданият ва спорт объектлари янгидан қурилади ва мавжудлари реконтрукция қилинади.
Еттинчи йўналиш: Экология ва атроф-муҳитни муҳофаза қилиш борасида Давлатимиз раҳбари бошчилигида қатор тадбирлар амалга оширилмоқда. 

Хусусан, “Яшил макон” умуммиллий лойиҳаси доирасида ўтган давр мобайнида (2022-2024 йй) туманимизда 7 гектар “Яшил боғлар”, 2 гектар майдонда “Яшил белбоғ”лар барпо этилди.

Ушбу тадбиркларни изчил давом эттирган ҳолда ҳар йили камида 900,0 минг тупдан ортиқ манзарали, мевали дарахт ва бута кўчатларини ҳамда қаламчаларини экилади. Туманда яшиллик даражасини 15 фоиздан 30 фоизга етказиш бўйича тегишли чора-тадбирлар амалга оширилади.

Келгуси 5 йилда йилига 2 маротаба “Менинг боғим” лойиҳаси доирасида жамоатчилик фикри асосида 1,0 млрд сўм маблағлар эвазига ҳудудларда 4 та “Яшил боғ” ёки “Яшил жамоат парки” барпо этилади.

Ерларни эррозиядан ва мелиорaция объектларини қум кўчишидан сақлаш учун жами 20 гектар ихота дарахтзорлари барпо этилади.

Аҳолини экологик хабардорлигини ошириш мақсадида мактаб ва олий ўқув юртларида экологик тарбия ва табиатни муҳофаза қилишга бағишланган тадбирлар ўтказилади, асосан, экологик муҳим саналарга бағишлаб давра суҳбати, семинар, брифинг, матбуот анжумани, танловлар ва тадбирлар ташкиллаштирилади ҳамда оммавий ахборот воситалари ва ижтимоий тармоқларда ёритиб борилади.

Қаттиқ маиший чиқиндилар соҳасида туманда 1 та Санитар тозалаш корхонаси мавжуд бўлиб, 14 та чиқинди ташувчи махсус техника (мусоровоз), 2 та автосамосвал ёрдамида 71 та маҳаллага хизмат кўрсатиб келмоқда. (85%)
Чиқиндиларни йиғиш, саралаш ва қайта ишлаш тизимини такомиллаштириш бўйича давлат хусусий шерикчилиги асосида чиқиндини саралаш ускуналари ўрнатилади, 12 та махсус техникалар харид қилинади.

Саккизинчи йўналиш: IT-технологиялар ва инновацияларни ривожлантириш.

Ўтган даврда вилоятда рақамли иқтисодиётни фаол ривожлантириш, соҳаларга замонавий ахборот-коммуникация технологияларини кенг жорий этиш, ушбу соҳада юқори малакали етук кадрларни тайёрлаш борасида салмоқли ишлар амалга оширдик. 

Бугунги кунда туманда 1 та АйТи Парк резиденти бўлган тадбиркорлик субъекти 2 та АйТи ўқув маркази фаолият олиб бормоқда.

Шунингдек, “Рақамли технологиялар ўқув маркази” ташкил этилди. Ушбу ўқув марказларида шу кунга қадар 
450 нафардан ортиқ ўқувчи ва ёшлар ўқитилди.

АйТи Парк резидентлар сони 2029 йилгача 10 тага етказилади. 

Бунда, ташқи бозорга экспорт қилувчи Айти Парк резидентлари 
2 тага, таълим йўналишидаги резидентлар 3 тага ва дастурий маҳсулотлар ишлаб чиқарувчи резидентлар 5 тага етказилади.
Тумандаги 2 минг нафардан ортиқ ёшлар халқаро таълим платформалар ва Ай-Ти марказларга жалб қилинган ҳолда рақамли технологиялар соҳасида ўқитилади.

Тўққизинчи йўналиш: Энергия тежамкорлиги ва яшил энергетика йўналишида. 

Дунёнинг аксарият давлатлари янги, экологик тоза, қайта тикланувчи энергия манбалари топишга интилмоқда, «яшил» иқтисодиёт йўлидан қатъий равишда боришмоқда. Бу борада Президентимиз бошчилигида мамлакатимизда ҳам энергия самарадорлигини янада ошириш ҳамда яшил энергетикага ўтиш ишлари жадал олиб борилмоқда. 

Шуни ҳисобга олган ҳолда туманда ўтган вақт давомида жами 3,5 МВт қувватда, (бюджет ташкилотларига 0,6 МВт, тадбиркорлар биноларига 1,8 МВт, хонадонларга 0,6 МВт) қувватда қуёш панеллари ўрнатилди. 

Ушбу ишларни давом эттириб, Давлат ва хусусий биноларда келгуси 5 йилда 22 МВт қувватдаги қуёш панели ўрнатиш натижасида 
52 минг кВт электр ишлаб чиқариш ҳамда 18 минг литр ҳажмдаги гелиоколлектор ўрнатиш чораларини кўрамиз. 

Бу орқали туман электр истеъмолини 10 фоиз қисми қайта тикланувчи энергия манбалари орқали қопланади. 

Шунингдек, энергия самарадорлигини ошириш дастури доирасида биринчи навбатда янги қурилаётган объектларда энергия самарадор қурилиш маҳсулотларидан фойдаланишни йўлга қўйганмиз. 

Яқин беш йилда қуриладиган 40 та замонавий кўп қаватли 
уй-жойлар ҳамда қурилиш ва реконструкция ишлари олиб бориладиган 20 дан ортиқ ижтимоий соҳа объектлари тўлиқлигича базалть билан қопланиб, қуёш панели ўрнатилади, энергия самарадорлигига эга 
эшик ва ойналардан фойдаланилади. Ҳудди шу тарзда энергия самарасиз бинолар босқичма-босқич модернизация қилиб борилади.  

Шунингдек, ичимлик суви ва ирригация тизимларидаги сув насослари ҳам маҳаллий ва хорижий инвесторлар билан ҳамкорликда энерготежамкорига алмаштирилади. 

Ўнинчи йўналиш: Таълим, тиббиёт ва ижтимоий қўллаб-қувватлаш тизимини яхшилаш орқали аҳолининг турмуш сифатини ошириш ҳам энг асосий вазифаларимиздан биридир.

Таълим тизимини комплекс ривожлантириш, малакали кадрлар тайёрлаш мақсадларига жиддий эътибор қаратилмоқда. Юртбошимиз таъкидлаганидек Ўзбекистоннинг янги тараққиёт даври пойдеворини яратишда, кўмакчиларимиз устозлар, илмий ва ижодкор зиёлилардир.

Ҳар бир оила, ҳар бир бола ҳаёти мактаб билан боғлангани, 
бу масала давлатнинг, жамиятнинг энг муҳим иш ҳисобланади.

Шундай экан, ёшларимизни илмли қилиш, касб ҳунарга ўргатиш ҳамда таълим муассасаларида етарли шароитлар яратиш учун барча имкониятларни ишга соламиз. Бунинг учун, 

· Туманда 2025-2029 йилда жами 3 минг ўринли 60 та мактабгача таълим ташкилотларини ташкил этилади.

Шу жумладан, 2025 йилда ташкил этиладиган 3001 ўринли 60 та  боғчалар ташкил этилиб, болаларни мактабгача таълимга қамров даражаси 95,1 фоизга етказилади.

· 1960 НАФАР педагог ходимларининг малакасини ошириб борилади.
· 18 та мактаблардаги маънан эскирган информатика синф хоналаридаги компьютер жиҳозлари янгиланади.

· 25 та мактабни мебель, ўқув-лаборатория асбоб-ускуналари, спорт анжомлари ва техник воситалар билан таъминланади.
· хорижий тилларни ўқитиш оммалаштирилади.

Шиддат билан ривожланаётган замонда машинасозлик, кимё саноати, энергетика ва электротехника ахборот технологиялари, ахборот хавфсизлиги, телекоммуникация, компьютер ва дастурий инжиниринг, озиқ-овқат технологияси ва хавфсизлиги йўналишларида мутахассисларга талаб юқорилигича қолмоқда.

Бугунги кунда нафақат мамлакатимиз иқтисодиётининг янги сифат кўрсаткичларига кўтарилиши, балки мамлакатимизда кейинги 
10 - 20 йил ичида илм фанни ривожлантириш, аҳоли жон бошига даромадларни ошириш, Ялпи ички маҳсулот ҳажмини кескин кўпайтириш, жаҳон рейтингларида юқори поғоналарга чиқишнинг асосий пойдевори қўйилди, десам тўғри бўлади.

· Ўқувчиларни олий таълимга қамров 30 % дан 60 % га олиб чиқилади. (2025 йилда 40 % га оширилади).
Соғлиқни сақлаш тизимидаги ислоҳотларни давом эттирган ҳолда аҳолига тиббий ёрдам кўрсатишнинг замонавий тизимини шакллантиришда муайян натижаларга эришиб келмоқдамиз. Бу ишларни келгуси 5 йилда ҳам тизимли давом эттирамиз. Хусусан, 
· 2025-2027 йилда 5 та тиббиёт муассасаларида қурилиш-таъмирлаш ишлари олиб борилиб, моддий-техник базаси мустаҳкамланади. 
· 2025-2029 йилларда 7 та хусусий тиббиёт муассасалар фаолиятини ташкил этилади.

· муассасаларни рақамлаштириш мақсадида 64 та компютер жамланмалари билан таъминланади.

· Аҳоли ўртасида юқумли бўлмаган касалликларни барвақт аниқлаш ва улар билан касалланиш ҳолатларини кескин камайтириш бўйича ҳар йили 58 минг нафардан ортиқ аҳоли қандли диабет, юрак-қон томир касаллиги хавф омилини аниқлаш учун скрининг текширилади 

· Ҳар йили 53 минг нафардан ортиқ ҳавф гуруҳига мансуб аёлларни ҳавфли ўсма касаллигини (бачадон бўйни саратони ва кўкрак бези саратони) эрта аниқлаш бўйича скрининг текширувидан ўтказилади;

· Ҳар йили сил касаллиги бўйича ҳавф гуруҳига кирадиган сурункали касаллиги бўлган 3.8 минг нафардан ортиқ беморлар  флюрографик скрининг билан қамраб олинади.
Соғлом турмуш тарзини йўлга қўйиш ва аҳолини спортга кенг жалб қилиш мақсадида маҳаллалар ва таълим муассасаларида спорт турлари бўйича оммавий спорт мусобақалари қамровини 42 минга ҳамда спорт синовларидан ўтказишни 51 минг нафарга етказилади.

Аҳолини спорт турларига жалб қилиш орқали жисмоний тарбия ва спорт билан шуғулланувчилар қамровини 30 дан 40 фоизга етказамиз.

“Беш ташаббус олимпиадаси” доирасида ғолиб ва совриндор бўлган ҳамда ҳудудида спорт инфратузилмаси мавжуд бўлмаган маҳаллаларда 300 га яқин майдончалари барпо этилади.

Олимпия ўйинларига киритилган жамоавий спорт турларини ҳам ривожлантириб борамиз.

Маданият соҳасида ҳам кўплаб ишларни амалга оширишни режалаштирганмиз. 
Шу ўринда туманга туристларни жалб қилишда ўтказиладиган фестивалларнинг ўрни жуда муҳим хисобланади.

Ҳурматли Президентимиз ташаббуслари билан ҳар икки йилда Қўқон шаҳридаги ўтказиладиган халқаро “Ҳунармандчилик фестивали”га уйғун ҳолда Риштон туманида “II Халқаро кулочилик Форуми ва кулолчилик маҳсулотлари кўргазмаси-савдоси”ни ўтказиш белгиланган бўлиб, унга 2 млн га яқин хорижий сайёҳлар ташриф буюриши кўзда тутилган. 

Шунингдек, “Табассум”, “Оналарга эхтиром”, “Буюк ипак йўли” халқаро фестиваллари ўтказиб борилади.   

Сизларга маълумки туманимизда кулолчилик ўзига хос ўрин тутади. 

Шу ўринда, 2025-2029 йилларда Шокир Мингбоши, Р+Корон каби кулолчилик устахона музейлари сафини яна кўпайтириш чора-тадбирлар дастурини амалга ошириш орқали устахоналар ташкил қилинади Натижада, мазкур устахоналарга ташриф буюрувчилар 200 минг нафарга етказилади. 
Маданият соҳасида инвестиция ва давлат-хусусий шериклик лойиҳаларини амалга ошириш ҳамда маданият марказларни замонавий кўринишга айлантириш мақсадида 3  та марказ ташаббускор тадбиркорларга берилди. 

Ҳурматли депутатлар, сессия иштирокчилари!

Олдимизга юқори мақсад ва катта-катта марраларни белгилаб олмасак ва бирдамликда ҳаракат қилмасак, ҳозирги шиддат билан ривожланаётган замон билан ҳамнафас бўла олмаймиз.

Ҳар қандай муваффақиятга эришиш учун энг аввало ҳар биримиздан Ватанга юксак садоқатли, ҳар бир ишда шижоаткор ва ташаббускор бўлиш талаб этилади.

Албатта, Риштон тумани ҳам ижтимоий, ҳам иқтисодий ривожлантиришни истиқболга мўлжалланган дастурида белгиланган мақсадлар ва вазифаларни биргаликда тўла-тўкис амалга оширишимизга ишончим комил. 

Аҳборотим тугади раҳмат!
